
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს, 
ქალბატონ, ეკატერინე ტიკარაძეს,
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილის, 
თამარ გაბუნიას
	 
მოხსენებითი ბარათი 
        ქალბატონო ეკატერინე,
მოგახსენებთ, რომ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს კონტროლს დაქვემდებარებული საჯარო სამართლის იურიდიული პირის სამედიცინო საქმიანობის სახელმწიფო რეგულირების სააგენტოს უფროსის, გია თვალავაძის მიმართ თბილისის საქალაქო სასამართლოს სისხლის სამართლის კოლეგიის წარმოებაშია საქმე #14/12762.  გია თვალავაძეს 2018 წლის 24 სექტემბერს წარედგინა ბრალდება სისხლის სამართლის კოდექსის 332-ე მუხლის პირველი ნაწილით (სამსახურეობრივი უფლებამოსილების ბოროტად გამოყენება), რომელიც გულისხმობს მოხელის მიერ სამსახურეობრივი უფლებამოსილების ბოროტად გამოყენებას საჯარო ინტერესების საწინააღმდეგოდ, სხვისთვის უპირატესობის მისაღებად, რამაც სახელმწიფო კანონიერი ინტერესის არსებითი დარღვევა გამოიწვია. 
გია თვალავაძე 2018 წლის 9 ოქტომბრის თბილისის საქალაქო სასამართლოს სისხლის სამართლის საგამოძიებო, წინასასამართლო სხდომისა და არსებითი განხილვის კოლეგიის მოსამართლის განჩინების საფუძველზე, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 16 ოქტომბრის #01-342/კ ბრძანებით, გადაყენებულ იქნა თანამდებობიდან საქმეზე შემაჯამებელი გადაწყვეტილების მიღებამდე. ამდენად, გია თვალავაძის მიერ 2018 წლის 9 ოქტომბრიდან - დღემდე ვერ სრულდება საქართველოს მთავრობის 2018 წლის 14 სექტემბრის N473 დადგენილებითა და „საჯარო სამართლის იურიდიული პირის - სამედიცინო საქმიანობის სახელმწიფო რეგულირების სააგენტოს შექმნისა და მისი დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის ბრძანება #01-64/ნ-ით სააგენტოს ხელმძღვანელისთვის განსაზღვრული უფლებამოსილება.  ამასთან, დამატებით მოგახსენებთ, რომ აღნიშნულ საქმესთან დაკავშირებით, პირველი ინსტანციის სასამართლოში დღემდე (10 თვეზე მეტია) მიმდინარეობს საქმის არსებითი განხილვა და სასამართლოს გადატვირთულობიდან გამომდინარე საქმეზე შემაჯამებელი გადაწყვეტილების მიღების დრო არ არის განჭვრეტადი. 
ყურადღება უნდა გავამახვილოთ სამედიცინო საქმიანობის სახელმწიფო რეგულირების სააგენტოს ფუნქციასა და მის კრიტიკულ მნიშვნელობაზე, ვინაიდან, სამედიცინო საქმიანობის ხარისხისა და ფარმაცევტული ბაზრისათვის იგი წარმოადგენს მაკონტროლებელ ორგანოს. შესაბამისად, თავად სააგენტოს გამართული, სწორი და ეფექტური ფუნქციონირება დიდ გავლენას ახდენს სამედიცინო და ფარმაცევტული ბაზრის ეფექტურ ფუნქციონირებაზე, რაც საბოლოო ჯამში აისახება საქართველოს თითოეული მოქალაქის უფლებაზე - მიიღოს სათანადო, ხარისხიანი და მაღალკვალიფიციური სამედიცინო მომსახურება/ფარმაცევტული პროდუქტი. ამასთან, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს მიერ უკვე გაცხადებული ხედვისა და დაგეგმილი რეფორმების (სამედიცინო ხარისხის ამაღლება, ჯანდაცვის დიჯიტალიზაცია, სამედიცინო განათლების რეფორმა, მედიკამენტებზე ხემისაწვდომობის გაზრდა, პირველადი ჯანდაცვის რეფორმა და ა.შ) შესრულებისათვის საჭიროა მდგრადი, სტრუქტურიზებული და ეფექტური მაკონტროლებელი სისტემა, რომელიც უზრუნველყოფს დაგეგმილი რეფორმების პროცესის სრულ მხარდაჭერას და პასუხისმგებელი იქნება  მისი წარმატებით განხორციელებაზე. 
მოგესხენებათ, რომ თავად სამედიცინო საქმიანობის სახელმწიფო რეგულირების სააგენტოს როლი სამინისტროს მიერ დაგეგმილი რეფორმის წარმატებით განხორციელებაში საკმაოდ მაღალია და სააგენტოს ხელმძღვანელის მხრიდან მოითხოვს პროცესების თანმიმდევრულად და სწორად მართვას, რადგან 2019 წლის პირველი ივლისიდან ფარმაცევტული კომპანიები ეტაპობრივად გადადიან კარგი საწარმოო პრაქტიკის (GMP-ის) სტანდატის დანერგვაზე, საქართველოს მთავრობამ 2019 წლის 16 ივლისს დაამტკიცა საექთნო საქმის განვითარების სტრატეგია (N334 დადგენილება), სამინისტროს შემუშავებული აქვს დიპლომშემდგომი და უწყვეტი სამედიცინო განათლების განვითარების სტრატეგია და ა.შ. 

გარდა ზემოაღნიშნულისა, მხედველობაში უნდა მივიღოთ სამედიცინო საქმიანობის სახელმწიფო რეგულირების სააგენტოში დღეს არსებული გამოწვევები და დროულად უნდა მოვახდინოთ სათანადო რეაგირება არსებული ხარვეზების აღმოფხვრელად. სწორედ სისტემური და ეფექტური მმართველობის მიზნით, მოცემულ მომენტში მიმდინარეობს რეორგანიზაცია და ხორციელდება სსიპ „წამლის სააგენტოს“ მიერთება სსიპ „სამედიცინო საქმიანობის სახელმწიფო რეგულირების სააგენტოსთან“. მოგეხსენებათ, რომ თავად სამინისტრო არის პასუხისმგებელი სამთავრობო დაწესებულება ქვეყნის ჯანმრთელობის დაცვის სისტემის ფუნქციონირებაზე, შესაბამისად, არსებული სურათის კიდევ განუსაზღვრელი ვადით შენარჩუნება არ არის მიზანშეწონილი, რადგან სამედიცინო საქმიანობის სახელმწიფო რეგულირების სააგენტოს ხელმძღვანელის მხრიდან ხანგრძლივი დროის მანძილზე დაკისრებული ფუნქცია-მოვალეობების შეუსრულებლობა ერთი მხრივ, ეჭვ ქვეშ აყენებს ნაკისრი მოვალებების ჯეროვნად შესრულებას და დაგეგმილი რეფორმის წარმატებით განხორციელებას, ხოლო, მეორე მხრივ, აღნიშნული  უშუალოდ აისახება სამინისტროს ეფექტური მუშაობაზე.  

ამავდორულად, საყურადღებოა, რომ გია თვალავაძის მიერ მუშაობის პროცესში გამოიკვეთა არაერთი ხარვეზი, რაც დასტურდება საქართველოს შრომის, ჯანმრთელობისა და სოციალური დაცვის სამინისტროს შიდა აუდიტის დეპარტამენტის XXXX ანგარიშით, საქართველოს შინაგან საქმეთა მინისტრისა და საქართველოს შრომის, ჯანმრთელობისა და სოციალური დაცვის მინისტრის  2017 წლის 9 ივნისის N288-N01-39/ნ და 2018 წლის 22 მაისის N61/N01-21/ნ ერთობლივი ბრძანებებით განსაზღვრული კვოტების განაწილების პროცესში განხორციელებული აქტივობების შესახებ საქართველოს შიდა აუდიტის დეპარტამენტის უფროსის, კახაბერ ძიმისტარიშვილის ანგარიშით #ა/2-18-02 და საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირის - სამედიცინო საქმიანობის სახელმწიფო რეგულირების სააგენტოს ფარმაცევტული საქმიანობის დეპარტამენტის საქმიანობის შესწავლის შედეგებითა და ზემოაღნიშნულ დოკუმენტებში ასახული ფაქტებით, რომელიც ძირითადად შეეხება საქმიანობის კანონიერების, მიზანშეწონილობის, ეფექტიანობის, ქონების დაცვისა და ფულადი სახსრების მიზნობრივ ხარჯვის ნაწილს.

ზემოაღნიშნულიდან გამომდინარე, გთხოვთ, განიხილოთ, საჯარო სამართლის იურიდიული პირის შესახებ საქართველოს კანონის მე-101 მუხლის მე-3 პუნქტის „ზ“ და „თ“ ქვეპუნქტების საფუძველზე, საქართველოს ოკუპირებული ტერიტორიებიდან დევნილთა, შრომის, ჯანმრთელობის და სოციალური დაცვის სამინისტროს კონტროლს დაქვემდებარებული საჯარო სამართლის იურიდიული პირის - სამედიცინო საქმიანობის სახელმწიფო რეგულირების სააგენტოს უფროსის, გია თვალავაძის, თანამდებობიდან გათავისუფლებისა და სააგენტოს ახალი ხელმძღვანელის დანიშვნისათვის კანონით გათვალისწინებული ღონისძიებების განხორციელების საკითხი.

  პატივისცემით,

